
PYETJE MBI SHËNDETIN 

Cilat protokolle të shëndetit dhe sigurisë PK-12 po rekomandohen tani nga ekspertët dhe 
ekspertet e shëndetit, si edhe vendimmarrësit/et kryesorë/e lidhur me variantin Delta të 
virusit? 

● Qendra për Kontrollin dhe Parandalimin e Sëmundjeve (Centers for Disease Control 
and Prevention (CDC)) rekomandon përdorimin universal të maskave, në mjediset e 
brendshme, nga të gjitha/ë nxënëset/it (mosha 2 dhe më të rritur/a), personeli, 
mësuesit/et dhe vizitorë/e të shkollave K-12, pavarësisht statusit të tyre të vaksinimit. 

● Akadamia Amerikane e Pediatrisë (American Academy of Pediatrics (AAP)) 
rekomandon vaksinimin kundër COVID-19 për të gjithë/a adoleshentët/et 12-vjeçarë e 
sipër, të cilët/at nuk kanë kundërindikacione për vaksinën. Të gjithë nxënësit/et më të 
rritur se 2 vjeç dhe i gjithë personeli i shkollës duhet të përdorin maskat në shkollë, 
pavarësisht nëse janë vaksinuar apo jo. 

● Përditësim: Bordi Shtetëror i Edukimit të MA (MA State Board of Education) votoi në 
datë 24.08. 21, t’i japë autoritet Komisionerit/es së Edukimit për të kërkuar përdormin 
e maskave në mjediset e brendshme të shkollës gjatë gjithë muajit shtator. 
 

Fëmija im ka një gjendje me imunokompromentim dhe mësimdhënia e drejtpërdrejtë nuk 
më duket shumë e sigurt. A ka ndonjë mundësi për mësimdhënie në distancë këtë vit? 

● Siç vërehet në Përditësimet e Udhëzimit DESE COVID-19, të lëshuar në Gusht 2021, të 
gjitha distrikteve dhe shkollave do t'u kërkohet të japin mësim drejtpërdrejt, me kohë 
të plotë, pesë ditë në javë gjatë sezonit të vjeshtës. 
 

Cilat janë rregullat e shëndetit dhe të sigurisë për Artet Performuese të Worcester ? 
● Asnjë masë nuk është e nevojshme për përdorimin e mjediseve të jashtme, në varësi 

edhe të shkallës së transmetimit lokal dhe shtetëror. Hapësira jashtë mbetet vendi më 
i sigurt për këto performanca. 

●  Përdorimi i maskave me materialin e përshtatshëm mbetet mënyra më e mirë për të 
ulur qarkullimin aerosolëve të infektuar në mjedise të brendshme. Maskat duhet të 
përdoren ndërkohë që këndohet dhe flitet. 

● Mbulesat e zileve, të bëra me një material të përshtatshëm, vazhdojnë të jenë mënyra 
më e mirë për të ulur qarkullimin e aerosolëve të infektuar në mjedise të brendshme. 

● Në varësi të nivelit tuaj të komfortit, instrumentistët/et mund të përdorin maska 
vetëm kur flasin, ndërkohë që maskat me çarje te goja, për perfomancë, janë 
opsionale. 

● Në hapësira me nivel të mirë ventilimi dhe filtrim HEPA, mund të merret parasysh një 
rritje e kohës së provave me 50 minuta. Duhet të praktikohen minimalisht 3 

shkëmbime ajri në orë. Nëse ka hapësira me norma më të larta të shkëmbimit të ajrit, 
mund të shtohet më shumë koha e provave. 

● Vazhdoni me praktikat e higjienës, përfshi edhe eliminimin e duhur të lëngjeve të 
bakrit.  

● Mbrojtëset plastike të fytyrës pengojnë vetëm pikat e mëdha dhe jo aerosolët; 
ndarësit e dhomave pengojnë funksionimin e sistemeve HVAC, prandaj nuk janë të 
rekomanduar. 

 
Nëse një nxënës/e ose anëtar/e i/e stafit është i/e sëmurë dhe përjeton simptoma, të tilla 
si ethe, kollë, rrjedhje hundësh, çfarë duhet të bëjë? 

● Nxënësit/et, fakulteti dhe stafi udhëzohen të qëndrojnë në shtëpi nëse janë të 
sëmurë/a. 

● Nëse një individ paraqitet në shkollë me më shumë se një nga simptomat e 
lartpërmendura, ai/ajo do të duhet të shkojë në shtëpi derisa të përmbushë kriteret 
për rikthimin në shkollë. 

● Më poshtë është lista e plotë e simptomave për të cilat kujdestarët/et duhet të 
monitorojnë fëmijët e tyre dhe stafi duhet të monitorojë veten. Individët e 
pavaksinuar dhe çdo kontakt i afërt që paraqet këto simptoma, duhet të testohen dhe 
të ndjekin protokollet përkatëse të karantinës, siç parashikohen nga WPS. Individët e 
vaksinuar, të cilët/cilat nuk janë kontakte të ngushta, duhet të ndjekin protokollet e 
testimit dhe karantinës, nëse përjetojnë simptomat që më poshtë janë të theksuara 
me të zezë. Këta individë gjithashtu mund të kërkojnë këshilla klinike për të vlerësuar 
nevojën e një testimi PCR, nëse kanë simptoma të tjera nga kjo listë. 

● Listë me simptoma të COVID-19: 
○ Temperaturë (100.0° Fahrenheit – 37.8 Celsius – ose më e lartë), të dridhura 
○ Vështirësi në frymëmarrje ose gulçim 
○ Rihumbje e shijes apo e erës 
○ Dhimbje muskujsh apo e trupit 
○ Kollë (jo si rrjedhojë e një shkaku tjetër të njohur, si kolla kronike) 
○ Dhimbje fyti kur kombinohet me simptoma të tjera 
○ Nauzea, të vjella ose diarre, kur kombinohet me simptoma të tjera 
○ Dhimbje koke, kur kombinohet me simptoma të tjera  
○ Lodhje, kur kombinohet me simptoma të tjera 
○ Bllokim ose rrjedhje hundësh (jo si rrjedhojë e shkaqeve të njohura, si alergji), 

kur kombinohet me simptoma të tjera 
● Shikoni protokollin e DESE për Covid-19: KËTU 

 

PYETJE MBI MASKAT dhe DISTANCIMIN SOCIAL 

Cilat janë rregullat për përdorimin e maskave, që do të ndiqen nga WPS, në këtë vit shkollor? 

https://www.doe.mass.edu/covid19/on-desktop/flowcharts.pdf

● Komiteti i Worcester  School miratoi njëzëri rekomandimin e Administratës së WPS për 
të gjithë/a nxënësit/et dhe stafin, për mbajtjen e maskave në mjedise të mbyllura, të 
Mërkurën, 11 Gusht. 

● Këshilli i Qytetit Worcester  miratoi një rezolutë që kërkon përdorimin e maskave në 
mjedise të mbyllura, në të gjitha shkollat publike dhe private në qytet. 

          
Unë jam i/e vaksinuar. A do të kem nevojë të përdor një maskë në këtë vit shkollor? 

● Po, të gjithë/a do të mbajnë maska ndërsa janë në mjediset e brendshme të shkollës – 
pavarësisht nga statusi i tyre i vaksinimit. Kjo do të jetë e mandatuar deri në një njoftim 
tjetër. 

 
A do të jenë të detyruara maskat në autobusët apo furgonat e WPS? 

● Po. Sipas rregullave të DESE, të gjithë/a nxënësit/et dhe stafi e kanë të kërkuar të 
mbajnë maska në autobusët e shkollës në këtë kohë. (Udhëzues DESE/DPH COVID-19 
për distriktet dhe shkollat: Vjeshtë 2021) 

 
A ka ndonjë përjashtim nga përdorimi i maskave? 

● Përjashtimet janë të rralla dhe vetëm për çështje të dokumentuara nga ana mjekësore. 
 

A do të kërkojë WPS distancim fizik kur të kthehemi në shkollë? 
● Nuk ka kërkesa për distancim fizik këtë vit nga shteti, madje as gjatë kohës së ngrënies. 

Shkollat do të mbështesin ngrënien e drekës në mjedise të jashtme, kur moti ta lejojë 
dhe do të përpiqen të krijojnë distancë gjatë ngrënies në mjedise të brendshme, sa më 
shumë të jetë e mundur. 

 
A do të ketë distancim social për nxënësit/et në kafeterinë e shkollës? 

● Kur është e mundur ata/ato do të distancohen, duke hequr maskat vetëm për të ngrënë. 
Pasi nxënësit/et të mbarojnë së ngrëni, duhet të rivendosin dhe mbajnë maskat. 

PYETJE LIDHUR ME KONTAKTE TË NGUSHTA, VAKSINIME, TESTIME, KARANTINIM 

Cili është përkufizimi aktual për "kontakt të ngushtë" dhe çfarë hapash kërkohen të 
ndërmerren prej tyre sapo të fillojë shkolla? 

● Kontakte të ngushta përkufizohen ata individë që kanë qenë në një distancë prej 6 feet 
(2 metra) nga një individ pozitiv me COVID-19, ndërkohë që kanë qenë në mjedise të 
brendshme, për të paktën 15 minuta gjatë një periudhe 24-orëshe. Ju lutemi të keni 
parasysh se koha e ekspozimit të rrezikut fillon 48 orë para shfaqjes së simptomës (ose 
koha e testit pozitiv nëse është asimptomatike) dhe vazhdon deri në kohën kur individi 
pozitiv me COVID-19 izolohet. 
 

A përjashtohet dikush nga karantina nëse identifikohet si një kontakt i ngushtë? 
Kontaktet e mëposhtme të ngushta përjashtohen nga testimi dhe protokollet e karantinimit: 

● Kontakte të ngushta asimptomatike, plotësisht të vaksinuar: Individët që janë 
asimptomatikë dhe të vaksinuar plotësisht janë të përjashtuar nga testimi dhe 
protokollet e karantinimit. 

● Kontaktet e ngushta në klasë: Personi i ekspozuar ndaj një individi tjetër pozitiv me 
COVID-19 në klasë, ndërkohë që të dy individët kanë qenë duke përdorur maska, për 
aq kohë sa të dy/dyja kanë qenë së paku 3 feet (1 metër) larg, është i/e përjashtuar nga 
testimi dhe protokollet e karantinimit. 

● Kontaktet e ngushta në autobusë: Individët në autobusë duhet të mbajnë maska, sipas 
kërkesave federale. Si të tillë/a, individët të cilët/cilat kanë pasur maska në autobusë 
dhe kur dritaret kanë qenë të hapura, janë të përjashtuar nga testimi dhe protokollet e 
karantinimit. 

● Kontaktet e ngushta që kanë pasur COVID-19 brenda 90 ditëve të fundit: Një individ i 
cili/cila është diagnostikuar më parë me COVID-19 dhe më pas bëhet një kontakt i 
ngushtë i dikujt me COVID-19 është i/e përjashtuar nga testimi dhe protokollet 
karantinimit nëse: 

○ Ekspozimi ndodhi brenda 90 ditëve nga fillimi i sëmundjes së tyre DHE 
○ Individi i ekspozuar shërohet dhe mbetet pa simptoma të COVID-19 

 
A mund të ndajë WPS informacion mbi statusin e vaksinimit të mësuesve/eve, nxënësve/eve 
ose klasave individuale?  

● Jo, ky është një informacion i mbrojtur. 
 
A kërkohet që të gjithë/a anëtarët/et e stafit të Worcester  Public Schools të vaksinohen?  

● Aktualisht, nuk ka mandat që anëtarët/et e stafit të vaksinohen.  
 

A do të vendoset në WPS një klinikë tjetër vaksinimi? Nëse po, kur?  
● Gjatë pranverës, në mjediset e WPS u vendos një klinikë vaksinimi në të gjitha shkollat 

e mesme. WPS do pranojë përsëri klinika vaksinimi në të gjitha këto shkolla. 
● Ju lutemi plotësoni formularët e miratimit për vaksinim, që mund të gjendet në faqen 

e internetit të WPS dhe/ose të merret nga infermierja/i juaj e/i shkollës. 
● Një faqe me zona të ndryshme WPS të vaksinimit e gjeni: KËTU  

 
A do të marrë pjesë distrikti në një program testimi COVID-19 këtë vit? 

● WPS ka aplikuar dhe është pranuar në programin shtetëror të testimit, Test and Stay 
(Testo dhe Qëndro). Distrikti planifikon ta përdorë këtë program për të ofruar testime 
në vend, të shpejtë/antigjen për nxënësit/et dhe stafin. Ky program u lejon kontakteve 
të ngushta asimptomatike mundësinë për të qëndruar në shkollë ndërsa testohen çdo 
ditë për 5-7 ditë. 

● Distrikti do të vazhdojë të bashkëpunojë me Qendrat e Shëndetit Familjar për të 
siguruar testime simptomatike dhe asimptomatike të COVID-19, për stafin dhe 
nxënësit/et e WPS. 

● Nxënësit/et nxiten të regjistrohen në Qendrat e Shëndetit Familjar me bazë në shkollë. 
 

https://docs.google.com/spreadsheets/d/10Q5Ge4sLFVz6gPH_v1bO2AauHoOpiGjJAY0K9Tg1ebk/edit#gid=0

Cilat janë kufizimet aktuale të udhëtimit? A do të jem në gjendje të udhëtoj jashtë shtetit pa 
karantinë? 

● Në Massachusetts, nëse jeni plotësisht të vaksinuar, mund të rifilloni aktivitetet që keni 
bërë para pandemisë. Personat e vaksinuar plotësisht mund të rifillojnë aktivitetet pa 
mbajtur maskë ose pa u distancuar fizikisht, përveç rasteve kur kërkohet nga ligjet, 
rregullat dhe rregulloret federale, shtetërore, lokale, fisnore ose territoriale, përfshirë 
udhëzimet e biznesit lokal dhe të punës. 

● Për informacionin më të përditësuar ju lutemi vizitoni Informacioni për Udhëtime të 
Massachusetts: Massachusetts Travel Information 

PYETJE MBI DISTRIKTIN DHE SHKOLLËN 

A do të jenë në gjendje nxënësit/et të punojnë në grupe të vogla? 
● Aktivitetet në grupe të vogla dhe në grup mund të mbahen për sa kohë që të gjithë 

individët mbajnë maska; distancimi fizik mund të ruhet kur është e mundur. 
 

A do të ketë një mundësi mësimdhënieje në distancë për nxënësit/et këtë vit? 
● Distrikti nuk do të ofrojë një mundësi mësimdhënieje plotësisht në distancë për 

familjet, pasi kjo nuk është miratuar nga shteti. Sipas udhëzimeve të DESE, 
mësimdhënia në distancë, si një model standard i të mësuarit, nuk llogaritet si kohë 
mësimore-edukuese. 

● Të gjitha mungesat e nxënësve/eve në lidhje me karantinën ose izolimin do të 
justifikohen. 

● Puna asinkrone do të jetë e disponueshme në Google Classroom të nxënësve/eve 
dhe/ose në See Saw, për mungesat e lidhura me COVID-19. 

 
A do të paracaktohen vende për ulje këtë vit? 

● Me qëllim për të mundësuar gjurmimin e kontakteve sipas nevojës, distrikti do të 
paracaktojë vende për ulje, kur është e mundur. Udhëzimet aktuale lidhur me situatën 
nuk kërkojnë paracaktim vendesh në autobusë. 
 

A ka ndonjë plan për të mbyllur klasat apo shkollat individuale këtë vit bazuar në raste? 
● Aktualisht nuk ka asnjë dispozitë shtetërore që lejon distriktet të mbyllin klasat ose 

shkollat, bazuar në numërimin e rasteve apo në sisteme të tjera matës. 
● Një distrikt që konsideron mbylljen e një klase, niveli ose shkolle, për çfarëdo arsye që 

lidhet me COVID-19, duhet të kontaktojë DESE para se të bëjë ndonjë ndryshim. 
 
Po përsa i përket vullnetarëve/eve?      

● WPS ka të ngjarë të fillojë vitin shkollor me qasje të kufizuar të ndërtesave ndaj publikut, 
për të zvogëluar rrezikun e transmetimit në ndërtesa. 

● Vendimet për kërkesat dhe protokollet për vullnetarët/et do të merren pas fillimit të 
vitit. 
 

https://www.mass.gov/info-details/covid-19-travel

A do të ketë udhëtime në terren këtë vit? 
● WPS shpreson të jetë në gjendje të mundësojë udhëtimet në terren më vonë gjatë vitit, 

por këto mundësi ka të ngjarë të jenë të kufizuara në fillim të vjeshtës. 
 
Si të raportoj një mungesë për fëmijën tim? 

● Në rast se fëmija juaj do të mungojë, vonohet ose do të pezullohet, ju lutemi kontaktoni 
shkollën e fëmijës suaj. 
 

Nëse fëmija im është simptomatik, a mundësohet transport për të, që të kthehet në shtëpi 
nga shkolla? 

● WPS nuk mundëson transport për transportimin e nxënëseve/ve simptomatikë/e në 
shtëpi. 

● Prindërit/kujdestarët/et duhet të sigurojnë këtë transport për në shtëpi. 
 

Kush është përgjegjës për gjurmimin e kontakteve të nxënësve/eve? 
● DPH është përfundimisht përgjegjës për gjurmimin e kontakteve. 
● Drejtori/esha dhe infermieri/ja e shkollës do të punojnë së bashku për të kryer 

gjurmimin e kontakteve kur raportohen gjatë ditës së shkollës. 
 
Me kë kontaktojnë prindërit pas orëve të shkollës kur njoftohen se fëmija i tyre është pozitiv 
me COVID-19? 

● Gjatë orëve të shkollës prindërit mund të kontaktojnë drejtorin/eshën dhe/ose 
infermierin/en e shkollës. 

● Pas orëve të shkollës, prindërit mund të kontaktojnë Ekipin e WPS, nga ora 5-7 pasdite, 
nga e hëna deri të enjten dhe fundjavat, nga ora 9 e mëngjesit deri në 5 pasdite. 
Kontakti do të bëhet përmes linjës për COVID-19; 
covid19@worcester schools.net 

 
A do të jetë fëmija im në gjendje të vazhdojë të luajë sport, nëse është një kontakt i ngushtë 
asimptomatik? 

● Nxënësit/et që janë një kontakt i ngushtë asimptomatik duhet të marrin pjesë në Test 
dhe Stay për të vazhduar lojën. 

● Ata/ato gjithashtu, duhet të kryejnë testime në shtëpi të Shtunën dhe të Dielën. 
Nxënësve/eve të atletikës do u mundësohen pajisje testimi për në shtëpi. 

● Nëse nxënësi/ja është simptomatik/e, ai/ajo duhet të ndjekë protokollin e izolimit WPS, 
shih më sipër.  

 
Kush mund të marrë pjesë në Test dhe Stay?  

● I gjithë stafi i WPS dhe nxënësit/et, që janë një kontakt i ngushtë asimptomatik mund 
të marrin pjesë në Test dhe Stay; të gjithë individët duhet të nënshkruajnë një formular 
miratimi.  

● Formulari i miratimit mund të gjendet në shiritin e gjelbër, nën CIC consent form.   

 

mailto:covid19@worcesterschools.net
https://www.cic-health.com/consent/ma?district=Worcester

